
 REGLUGERÐ FRAMKVÆMDASTJÓRNARINNAR (EB) nr. 2785/98 2001/EES/46/22 

frá 22. desember 1998 

um breytingu á leyfistímabili fyrir aukefni sem um getur í 3. mgr. 9. gr. e í tilskipun ráðsins  
70/524/EBE(*)

FRAMKVÆMDASTJÓRN EVRÓPUBANDALAGANNA 
HEFUR,

með hliðsjón af stofnsáttmála Evrópubandalagsins, 

með hliðsjón af tilskipun ráðsins 70/524/EBE frá 
23. nóvember 1970 um aukefni í fóðri (1), eins og henni var 
síðast breytt með tilskipun framkvæmdastjórnarinnar 
98/19/EB (2), einkum 9. gr. j og 3. gr., 

og að teknu tilliti til eftirfarandi: 

Í tilskipun 70/524/EBE er kveðið á um að heimilt sé að leyfa 
ný aukefni eða nýja notkun aukefna með hliðsjón af 
framförum á sviði vísinda og tækni. 

Heimilt er að veita bráðabirgðaleyfi fyrir ný aukefni eða nýja 
notkun aukefna til fimm ára ef efnin, í því magni sem þau 
eru leyfileg í fóðri, hafa hvorki skaðleg áhrif á heilbrigði 
manna eða dýra eða á umhverfið né skaða neytendur með 
því að breyta eiginleikum búfjárafurða, ef unnt er að hafa 
stjórn á tilvist þeirra í fóðri og telja má með réttu, með 
hliðsjón af fyrirliggjandi niðurstöðum, að þau hafi hagstæð 
áhrif á eiginleika fóðursins eða á búfjárframleiðslu þegar 
þeim er blandað í það.     

Rannsóknum á hinum ýmsu aukefnum, sem um getur í 
3. mgr 9. gr. e í tilskipun 70/524/EBE, sem hægt er að veita 
bráðabirgðaleyfi fyrir á innlendum vettvangi til 
30. nóvember 1998, er enn ólokið. Framlengja ber því 
heimildina fyrir þessi efni með tilliti til þess að gildistími 

bráðabirgðaleyfis fyrir þessi aukefni getur ekki orðið lengri 
en fimm ár. 

Framkvæmdanefndin hefur ráðfært sig við vísindanefndina 
um fóður um leyfi fyrir þær örverur sem tilgreindar eru í 
viðaukanum við þessa reglugerð. Nefndin sendi frá sér álit 
sem  varðar  sérstaklega öryggi þessara aukefna. 

Ráðstafanirnar, sem kveðið er á um í þessari reglugerð, eru í 
samræmi við álit fastanefndarinnar um fóður. 

SAMÞYKKT REGLUGERÐ ÞESSA:

1. gr. 

Heimilt er að leyfa aukefni, sem um getur í viðaukanum við 
þessa reglugerð, í samræmi við tilskipun 70/524/EBE, með 
þeim skilyrðum sem mælt er fyrir um í þessum viðauka.   

2. gr. 

Reglugerð þessi öðlast gildi á þriðja degi eftir að hún birtist í 
Stjórnartíðindum Evrópubandalaganna.

Hún kemur til framkvæmda 1. desember 1998. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 22. desember 1998.  

Fyrir hönd framkvæmdastjórnarinnar, 

Franz FISCHLER 

framkvæmdastjóri. 

(*) Þessi EB-gerð, sem birtist í Stjtíð. EB L 347, 23.12.1999, bls. 21,  
var nefnd í ákvörðun sameiginlegu EES-nefndarinnar nr. 71/2000 frá  
2. október 2000 um breytingu á I. viðauka (Heilbrigði dýra og plantna)  
við EES-samninginn. Sjá EES-viðbæti við Stjórnartíðindi Evrópu-
bandalaganna nr. 59, 14.12.2000, bls. 1. 

(1) Stjtíð. EB L 270, 14. 12. 1970, bls. 1. 
(2) Stjtíð. EB L 96, 28. 3. 1998, bls. 39. 

